MESSAGG TAL-EWWEL PRESIDENZA, AWWISSU 2012

Mill-President
Thomas S. Monson

Is-Sejha tas-Salvatur
biex Inservu

awk kollha li studjaw il-matematika jafu
D denominatur komuni x’ inhu. Ghall-Qaddisin

tal-Ahhar Jiem, hemm denominatur komuni li
jghagqadna lkoll flimkien. Dan id-denominatur komuni
huwa s-sejha individwali li lkoll kemm ahna nir¢ievu
sabiex inwettqu c¢ertu hidma fis-saltna ta’ Alla hawn
fid-dinja.

Inti qatt kont hati ta’ tgergir meta rcevejt xi sejha? Jew
dejjem taccetta bil-ferh kull opportunita li jkollok sabiex
taqdi lil hutek, ghax taf li Missierek tas-Smewwiet ibie-
rek lil dawk li Huwa jsejjah?

Nittama li ahna ma nitilfux l-oggettiv reali tal-
opportunitajiet gheziez li jista’ jkollna sabiex inservu.
Dan l-oggettiv, dan l-ghan etern, huwa l-istess wiehed
li tkellem dwaru 1-Mulej u li nsibuh fil-Gawhra ta’
Valur Kbir: “Ghax araw, din hija -hidma tieghi u
l-glorja tieghi—Ii tigi fis-sehh l-immortalita u l-hajja
eterna tal-bniedem.”’

J Alla ahna dejjem niftakru li I-mantell tas-shubija
fil-Knisja ta’ Gesu Kristu tal-Qaddisin tal-Ahhar Jiem
mbhijiex il-kappa tal-kumdita izda minflok il-libsa tar-
responsabbilta. Id-dover taghna, barra li nsalvaw lilna
nfusna, hu li niggwidaw lil haddiehor lejn is-saltna
celestjali ta’ Alla.

Jekk ahna nimxu minn jeddna fil-moghdija tas-servizz

ta’ Alla, ahna gatt ma nispic¢aw fil-pozizzjoni li spicca
fiha -Kardinal Wolsey ta’ Shakespeare. Imnezza’ mis-

setgha wara li kien gatta’ hajtu kollha jaqdi lis-sultan,

jilmenta bin-niket:

Kieku jiena qdejt lil Alla b’ nofs l-entuzjazmu

li bih qdejt lis-sultan, Huwa ma kienx, fl-etda
avvanzata tieghi,

Thallini gheri f idejn l-ghedewwa tieghi.?

X’ Tip ta’ servizz jehtieg minna s-smewwiet? “Il-Mulej
jehtieg il-qalb u mohh lest ghalih; u dawk li jinsabu lesti
u obbidjenti ghandhom jieklu I-frott bnin tal-art ta’ Sijon
f dawn l-ahhar jiem.”?

Ikolli nieqaf nahseb meta jigi f mohhi kliem
il-President John Taylor (1808-87): “Jekk intom ma
tkabbrux is-sejha taghkom, Alla jzommkom responsab-
bli ghal dawk li stajtu ssalvaw kieku ghamiltu dmirkom
sewwa.”*

Bhal tor¢ jiddi t-tjubija hija l-hajja ta’ Gesu hekk kif
Huwa jamministra fost il-bnedmin. “Jien qieghed fost-
kom naghmilha ta’ qaddej,”® iddikjara Gesu hekk kif
huwa rrestawra s-sahha f’ riglejn il-maghtub, id-dawl
f ghajnejn I-ghami, is-smigh {* widnejn it-trux u l-hajja
f gisem il-mejjet.



Permezz tal-parabbola tas-Samaritan it-tajjeb,
l-Imghallem ghallimna sabiex inhobbu lil ghajrna
bhalna nfusna.’ Permezz tat-twegiba Tieghu lill-hakem
zaghzugh u ghani, Huwa ghallimna sabiex ninzghu
minn fugna l-egoizmu.” Meta tema’ 1ill-5,000 ruh, Huwa
ghallimna sabiex nilhqu l-bzonnijiet tal-ohrajn.® U per-
mezz tal-Priedka fuq -Gholja, Huwa ghallimna sabiex
infittxu l-ewwel is-saltna ta’ Alla.’

Fid-Dinja 1-Gdida, il-Mulej imgajjem mill-imwiet id-
dikjara, “Intom tafu x’ ghandkom taghmlu fil-Knisja tie-
ghi; ghaliex l-ghemejjel li lili rajtuni nwettaq intom ukoll
ghandkom twettquhom; ghaliex dak li rajtu lili naghmel
intom ukoll ghandkom taghmlu;”*°

Ahna nbierku lil haddiehor hekk kif naqdu fid-dell
ta’ “Gesll ta’ Nazaret . . . li ghadda jaghmel il-gid.”"!
Alla jberikna li niksbu l-ferh hekk kif ahna nservu lil
Missierna tas-Smewwiet filwaqt li nkunu ged inservu
lil uliedu fid-dinja.

NOTI

1. Moses 1:39.

2. William Shakespeare, King Henry the Eighth, it-3 att, it-2 xena,
linji 456-58.

3. Doctrine and Covenants 64:34.

4. Teachings of Presidents of the Church: John Taylor (2001), 164.

5. Luqa 22:27.

6. Ara Luqa 10:30-37; ara wkoll Mattew 22:39.

7. Ara Mattew 19:16-24; Mark 10:17-25; Luqga 18:18-25.

8. See Mattew 14:15-21; Mark 6:31-44; Luqa 9:10-17; Gwanni 6:5-13.

9. Ara Mattew 6:33.

10. 3 Nephi 27:21.
11. Atti 10:38.

GHALLEM MINN DAN IL-MESSAGG

“Jekk naghmlu I-parti taghna [il-Mulej] ma
jippermettix li ahna nfallu. Huwa jelevana lil hinn
mit-talenti u I-kapacitajiet taghna. . . . Hija wahda
mill-aktar esperjenzi helwin li bniedem uman gatt jista’
jesperjenza” (Ezra Taft Benson, ' Teaching, No Greater
Call [1999], 20). Ikkunsidra li tagsam esperjenza par-
tikolari meta inti jew xi hadd li taf hassejtu li I-Mulej
elevakom lil hinn mit-talenti u I-kapacitajiet taghkom.
Stieden lill-membri tal-familja sabiex jagsmu whud mill-
esperjenzi pozittivi taghhom hekk kif huma wiegbu
"is-sejha tas-Salvatur biex iservu.”

Inservu fit-Tempju
Minn Benjamin A.

eta ghalaqgt 17-il sena, bdejt nahseb serjament dwar

M il-futur tieghi, u tlabt lil Missieri tas-Smewwiet dwar
X' nista’ naghmel sabiex infejji ruhi halli nkun nista’ mmur
missjoni u nircievi s-Sac¢erdozju Meklisedeku. Hassejt li kelli
nibda mmur it-tempju aktar ta’ spiss ghaliex huwa
d-dar tal-Mulej u huwa I-post fejn inkun nista’ nhossni
aktar vi¢in Missieri tas-Smewwiet.

Ghalhekk iddecidejt i I-mira tieghi kienet sa tkun li
f' sena naghmel 1,000 maghmudija. Verament hassejt
il-bzonn li nwettaq |-ghan li kelli; jiena bdejt insum
sabiex insir naf jekk dan kienx verament dak li kelli
naghmel. Missieri tas-Smewwiet wegibni, u kull nhar
ta’ Sibt bdejt immur fit-Tempju Messikan ta’ Tampico.

Wara li kont ghamilt mal-500 maghmudija, jiena
ddecidejt li ghan iehor tieghi kien se jkun li nirricerka
I-istorja tal-familja dwar I-antenati tieghi, u tant spi¢cajt
hadt gost naghmel ir-ricerka li ma kontx inkun nista’
norgod ghax kont inkun ghadni ged infittex l-ismijiet.
Sibt 50 isem u tmien generazzjonijiet tal-istorja tal-
familja tieghi; kont ta’ ghajnuna sabiex twettget il-
hidma tat-tempju ghal kull wiehed u wahda minnhom.

Spi¢cajt ghamilt ‘il fug minn 1,300 maghmudija,
iggradwaijt mis-siminarju, ircevejt is-Sacerdozju
Mekisedeku u issa qed naqdi bhala missjunarju full-
time, li kienet wahda mill-akbar xewqat ta’ hajti.

Nista’ Naghmel xi Haga ghall-Ohrajn

koll kemm ahna nistghu naghmlu xi haga biex nghinu
I lil haddiehor. Il-President Monson ghallem li ghandna
nhobbu lil kulhadd u ghandna nitghallmu biex naraw
kif nistghu nghinuhom.

Wagt I-ikla mal-familja tieghek, issuggerixxi li kull
membru tal-familja jagsam xi haga li dakinhar huwa
ghamel biex jaqdi lil haddiehor. Agqsam |-esperjenzi
tieghek ta’ servizz fid-djarju tieghek kuljum.

© 2012 minn Intellectual Reserve, Inc. Id-drittijiet kollha riservati. Printed in Germany. Approvazzjoni bl-Ingliz: 6/11. Approvazzjoni tat-traduzzjoni: 6/11.

Traduzzjoni ta’ First Presidency Message, August 2012. Maltese. 10368 159



MESSAGG TAL-GHALLIEMA TAZ-ZJAJJAR, AWWISSU 2012

Irreagixxi Meta Jkun Mehtieg

Permezz tat-talb studja dan il-materjal u, kif inhu xieraq, iddiskutih mal-ahwa li inti
Zzur. Uza [-mistogsijiet sabiex jghinuk issahhah lil hutek u biex taghmel lis-Socjetd

tal-Ghajnuna parti integrali minn hajtek.

hala ghalliema taz-zjajjar, wie-

hed mill-ghanijiet taghna hu li
nsahhu l-familji. L-ahwa nisa li ahna
nzuru ghandhom ikunu kapaci
jghidu, “Jekk ikolli xi problema,
naf li l-ghalliema taz-zjajjar tieghi
sa jkunu lesti jghinuni minghajr ma
nitlobhom.” Sabiex inservu, ahna
ghandna responsabbilta li nkunu
konxiji tal-bzonnijiet tal-ahwa li ahna
nzuru. Meta nfittxu l-ispirazzjoni,
inkunu nafu kif nirrispondu ghall-
bzonnijiet spiritwali u temporali ta’
kull oht li nigu mgabbdin inzuru.
Imbaghad, permezz tal-hin, tal-
kapacitajiet u t-talenti taghna
u permezz tat-talb tal-fidi u tas-
sapport spiritwali u emozzjonali
taghna, ahna nkunu nistghu nghinu
billi naghtu servizz kompassjonali
waqt zminijiet ta’ mard, mewt u
f xi ¢irkustanzi spedjali ohra.!

Bis-sahha tar-rapporti li jghad-

dulha l-ghalliema taz-zjajjar, il-
presidenza tas-Socjeta tal-Ghajnuna
tkun tista’ tidentifika lil dawk li
ghandhom xi bzonnijiet specjali min-
habba xi mard fiziku jew emozzjo-
nali, xi sitwazzjonijiet urgenti ohra,
u anke xi twelid, mewt, dizabbilta,
solitudni jew xi sfidi ohra. Imbaghad
il-president tas-Sodjeta tal-Ghajnuna

tirrapporta lill-isqof b’ dak kollu li
ssib. Hija tikkoordina l-ghajnuna
mehtiega taht id-direzzjoni tieghu.
Bhala ghalliema taz-zjajjar ahna
ghandna “raguni kbira . . . sabiex
nifirhu” minhabba “l-barkiet li ahna
réevejna, li gejna maghzulin bhala
strumenti f” idejn Alla biex titwettaq
din il-hidma kbira” (Alma 26:1, 3).

Mill-Iskrittura

Mattew 22:37-40; Luqa 10:29-37;
Alma 26:1-4; Doctrine and Covenants
82:18-19

Mill-Istorja Taghna

Fl-ewwel zminijiet tal-Knisja,
il-membiri kienu ftit u kollha mill-
istess inhawi. Il-membri setghu
jaghtu l-ghajnuna taghhom f* hin
qasir meta jkun hemm xi hadd
fil-bzonn. lllum hawn ’il fuq
minn 14-il miljun membru u
jinsabu mifruxin madwar id-dinja.
It-taghlim taz-zjajjar huwa parti
mill-pjan tal-Mulej biex Huwa jip-
provdi l-ghajnuna lil uliedu.

“L-unika sistema li tista’ tipprovdi
l-ghajnuna u 1-farag madwar knisja
tant kbira £’ dinja dagshekk var-
jata hija biss permezz ta’ qgaddejja
individwali li jkunu vi¢in dawk

Fidi, Familja, Ghajnuna

fil-bzonn,” qal il-President Henry B.
Eyring, I-Ewwel Kunsillier fl-Ewwel
Presidenza.

“. .. Kull isqof u kull president
ta’ kull fergha ghandu mieghu
president tas-Sodjeta tal-Ghajnuna
fuq minn jiddependi,” kompla hu.
“Hija ghandha maghha ghalliema
taz-zjajjar, li jafu bl-isfidi u I-bzonnijiet
ta’ kull oht. Hija tista’, permezz tagh-
hom, tkun taf il-qlub tal-individwi u
I-familji. Hija tista’ tilhaq il-bzonnijiet
u tghin lill-isqof fis-sejha tieghu biex
jiehu hsieb il-familji u l-individwi.”?
NOTI
1. Ara Handbook 2: Administering the Church

(2010),9.5.1;9.6.2.

2. Ara Handbook 2, 9.6.2.
3. Henry B. Eyring, f* Daughters in My

Kingdom: The History and Work of Relief
Society (2011), 110.

X’ Nista’ Naghmel?

1. Qieghda nuza d-doni u
t-talenti tieghi biex imbierek
lill-ohrajn?

2. L-ahwa li jiena mgabbda
niehu hsieb jafu li jiena lesta
nghinhom meta huma jkunu
fil-bzonn?

Ghal aktar informazzjoni, zur is-sit
reliefsociety.lds.org.

